
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
હૈં
[to] কল্যাণীয়েযু
এখানে একলা ছাতের উপর চুপ করে বসে থেকে আমার মনটা বেশ ঠাণ্ডা থাকে কিন্তু দেখলুম শরীরের অবসাদ কিছুতেই ঘুচচে না । সেটা যেন সিন্ধ বাদের বুড়ে মানুষটার মত ঘাড়ের উপর চেপে বসে আছে— যত দিন যাচ্চে ততই ভার যেন আরো বাড়চে । তাই ভাবচি একবার তিনধরিয়াটা পরখ করে দেখি । অামার এখানে আসবার একটা প্রধান কারণ ছিল দিনু • • • যদি পাহাড়ে যাই ওকেও সঙ্গে নিতে হবে । তোমরা যদি তিনধরিয়ায় যাও তাহলে আমার কোনো ভাবনাই থাকেনা। কবে যেতে পারবে অামাকে জানালেই আমি চলে যাব। একটা গাড়ি সেই বুঝে রিজার্ভ কোরো। শরীরটাকে বদল করতে পারলে ভাল হত মেরামৎ করে আর চল্চে না । তাকে একটু নাড়া দিতে গেলেই আজকাল এত বেশি গ্যাগে করচে যে আমার নিজেরই রাগ হয়। বেচারার বেশি দোষ নেই– পঞ্চাশ বছরে ওকে সত্তর বছরের ওজনে খাটিয়ে নিয়েচি– যাকে বলে overtime খাটুনি— কিন্তু তার মজুরী কি পেলুম তাই ভাবি ।
শ্রীরবীন্দ্রনাথ ঠাকুর আমি তোমাদের গুরুজন সে কথা মনে রেখো— অতএব যদি তিনধরিয়ায় তোমরা থাক তবে বাড়ির কৰ্ত্তা কে হবে সে কথা ভুল্লে চলবে না। কিন্তু একটা বাবুর্চি তোমরা নিয়ে, আমার উপর রসদের ভার রইল ।

		 এই পাতা শেষ সম্পাদিত হয়েছে ০৯:১৩টার সময়, ১৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

